
Shri Vanadrinatha Stotram

శ్రీవానాద్రినాథస్తోత్రమ్  

వన్దేఽహం  వనశైలనాథమహిషీం  వాత్సల్యపూర్ణా శ్రియం
భక్తాభీష్టఫలప్రదాం   భగవతీ కారుణ్యరూపాం హరేః ।
భూషాభూషితవిగ్రహాం  మమ పునఃసౌఖ్యప్రదాం  సున్దరీ
మన్దస్మేరశుభారవిన్దవదనాం   లక్ష్మీ జగన్మాతరమ్ ॥ ౧॥
మాతః శ్రీవనశైలనాథదయితే   పద్మాలయే సున్దర
శ్రీభూషే  తవ పాదపద్మయుగలం మూర్ధా నతోఽస్మ్యాదరాత్ ।
దేవి త్వాం శరణం గతే మయి కృపా శీఘ్రం  త్వయా కేవలం
కర్తవ్యేతి సరోజకాన్తవదనే త్వత్సన్నిధౌ ప్రార్థయే   ॥౨॥
వన్దే మున్దర  తమిన్దిరాభూమినాయకమ్  ।
ప్రణతార్తిహరం  సమ్యక్ పరమస్వామిన విభుమ్ ॥ ౩॥
కల్యాణం వృషభాద్రీన్దుః   పుణ్డరీకదలేక్షణః  ।
సర్వేషాం మోహకః శ్రీమాన్  సున్దరో  దిశతాన్మమ ॥ ౪॥
విష్ణ్వనిమణిమజీప్రభవా  యా సరిద్వరా ।
వక్ష్యామి వైభవం  తస్యా గఙ్గాయాశ్చ  యథామతి ॥ ౫॥
ప్రహ్లాదో   భగవత్కటాక్షజనితజ్ఞానప్రభావప్రమః  
సారాసారవివేకహారతరలో వైరాగ్యనిష్ఠామణిః   ।
శ్రీమాన్  భూతదయాలురాత్మగుణకః శ్రీవైష్ణవశ్రీనిధిః   
శ్రీనారాయణదివ్యపాదకమలధ్యానోజ్జ్వలః   సర్వదా ॥౬॥
తత్పుత్రస్తు  విరోచనః ప్రభువరో  భూమణ్డలే  విశ్రుతః
పుత్రస్తస్య   బలిస్తు సత్యవచనః శ్రీమానభూభూపతిః  ।
కృత్వా సోఽపి తపశ్చిరాయ విబుధైరన్యైర్జనరాయుధై  
స్తిమ్భిశ్చ  మృగైరవాప  ఫణిభిః సర్వైరవధ్యం  వరమ్ ॥ ౭॥
తస్మాత్ సోఽపి బలిః సమస్తభువనం జిత్వా మహావీర్యవాం
బైలోక్యం  బుభుజే స్వయం కులిశభృన్ముఖ్యాః సమస్తాః సురాః ।

శ్రీవానాద్రినాథస్తోత్రమ్  

నానాదిక్షు పలాయితాశ్చ గలితస్వస్వాధికారాస్తతో
భీతాః శైలగుహాం  ప్రవిశ్య  న్యవసంస్తుల్యా దివాభీతకైః  (౧)॥౮॥
మేరౌ తత్ర యుగాన్ బహూన్ సురగణాః స్థిత్వాథ  రక్షార్థినో -

బ్రహ్మాణం  ప్రణిపత్య  చాహురపరైర్దూరీకృతాస్తే   వయమ్ ।
బ్రహ్మన్  పాలయితా సమస్తజగతాం కర్తా త్వమేవ ప్రభో
యుష్మద్దత్తవరో   బలిస్తు బుభుజే త్రైలోక్యలక్ష్మీ  స్వయమ్ ॥౯॥
తస్మాత్తేన మహాబలేన చకితాః సర్వే వయం నాశ్రయా
బ్రహ్మన్  కిఞ్చిదవిద్మహే తవ షదాత్ స్థానాని  నః సన్దదాః  ।
విజ్ఞప్తః   స పితామహస్తు విబుధైః  ప్రోవాచ  తానిర్జరాన్  ।
మా భీర్వో మఘవత్ప్రముఖ్యవిబుధాః క్షేమం తం ప్రాప్స్యథ  ॥ ౧౦॥
ఇత్యుక్త్వా స పితామహశ్చ విబుధానాశ్వాస్య దధ్యౌ హరి-
సర్వాభీష్టఫలప్రదం   ప్రణమతా  నారాయణం వత్సలమ్ ।
భూమాభ్యాం సహితం సమస్తజగతాం సర్గోపసర్గస్థితీః  
కుర్వన్తం భగవన్తమద్భుతగుణం వేదాన్తవేద్యప్రభమ్  ॥ ౧౧॥
శ్రీమానిష్టవరప్రదః    ప్రణమతాం  నారాయణ శ్రీపతి -
స్తస్య ప్రాదురభూత్  సరోజభవనో భక్తిప్రకర్షావధిః   ।
తం దేవం విమలం మహాగుణగణ నత్వా తతక్లేశహమ్  ।
లోకానాం పతిరబ్రవీన్మతిమతాం  బ్రహ్మా  మహాత్మా వరః ॥ ౧౨॥
ఇన్ద్రాద్యాః  సకలా హరే సురగణాః స్థానాదిరిక్తా  ఇవ
వర్తన్తే  కిల సామ్ప్రతం ప్రణమతాం  తేషామభీష్టం  ద్రుతమ్  ।
లక్ష్మీనాయక దాతుమర్హసి  విభో కారుణ్యవారాన్నిధే
శ్రుత్వా  తస్య పితామహస్య వచనం బ్రహ్మాణమూచే  హరిః ॥ ౧౩॥
జ్ఞాతం  మే మనసి స్థితః  పునరిదం బ్రహ్మన్  పురా తద్వధ
విన్ద్రస్యావరజో  భవామి జఠరే శ్రీకాశ్యపస్యాదితేః  ।
భూత్వా చ వటుర్మనోహరగుణస్తస్య శ్రియం యాచ్జయా
హృత్వేన్ద్రాయ  తదుత్తమం పునరిదం దాస్యామి దివ్యం పదమ్ ॥ ౧౪॥
ఇత్యాశ్వాస్య విధిం ప్రభుస్త్రిజగతామావిబభూవావిశం 
శ్చిత్తం తస్య తు కాశ్యపస్య తరసా గర్భ గతశ్చాదితేః ।
విఖ్యాతోఽయముపేన్ద్ర  ఇత్యథ పునః శ్రీవామనాకారకో

విష్ణుః  సోఽపి తపశ్చకార భగవాన్ ధ్యాయన్ స్వకార్య హృదా ॥ ౧౫॥
కిఞ్చిత్కాలమసౌ వసన్ భువి విభుః సిద్ధాశ్రమే   కేశవో
గత్వా త్రీణి  పదాన్యయాచత హరిః శ్రీయజ్ఞశాలా   బలేః ।
ధర్మజ్ఞస్తు  స దత్తమిత్యకథయద్ధారా  చ దేయా ప్రభో
వాచా నాలమువాచ కిం తపసి మే విష్ణుః  సదా తిష్ఠతః  ॥ ౧౬॥
వాచా తం భగవాన్ బలిం బలవతాం వ్యామోహయి హ్య దత్వా వరం
సమ్ఫుల్లామ్బుజపాణినా  స తు పునర్జగ్రాహ   దానోదకమ్ ।
తత్రాసౌ  వవృధే మహాన్ ద్విపదతబైలోక్యమాక్రమ్య   వై
కృత్వాహ స్వవశే పునర్బలిమపి త్వేకం పదం దేహి మే ॥ ౧౭॥
ఇత్యుక్తస్తమువాచ  సత్యవచనో నీలావిశిష్టో బలి
శ్చాధత్స్వైకపదం  శిరస్యపి మమ ప్రోక్తః   ప్రహస్య  ప్రభుః  ।
పాతాలే బలినం తు దివ్యకృపయా నారాయణః ప్రాక్షిపత
ప్రీతస్తస్య   పదం తదా తు సమయే సంక్షాలితం బ్రహ్మణా  ॥ ౧౮॥
భాతి వ్యోమ్ది జయోద్ధృతా  స్మ సలిలం తర్జ పతాకేవ తు
సద్గగా  యవహత్ సురైర్దివి   పునః సిద్ధాదిభిః  సేవితా ।
గఙ్గాద్యాపి  విరాజతే బలిరివఽయోమస్థలే  సా పునః
స్రోతోభిస్తిసృభిః  కిల ప్రవహతీ  భూమ్యన్తరిక్షాదిషు ॥ ౧౯॥
త్రివిక్రమపదాశ్లిష్టమణినూపురపూరితమ్     ।
జలం తలూననాదత్ర గిరిమూని సమాపతాత్ ॥౨౦॥
నిర్ఝరీభూయ  శైలేఽస్మిన్నిర్జరైరపి    సేవితా ।
రమణీయజలా సా హిమాధుర్యగుణశాలినీ ॥౨౧॥
యన్మూర్తి స్రవతీ  కచిన్మరతకస్నిగ్ధేన్ద్రనీలోపమా 
వైదూర్యోపలసన్నిభా  కచన వై ముక్తాఫలామా కచిత్ ।
ముక్తానాం ప్రభవా  నదీ సువిమలా వజ్రోపలాభా  కచిత్
లోకేఽస్మిన విరజేవ తం వనగిరి శేషావతారం భజే ॥౨౨॥
గన్ధర్వైరపి   సిద్ధచారణసురైవిద్యాధరైః    సేవితా
దివ్యోద్యానలతాతరూన వనగిరౌ సంవర్ధయన్తీ  సదా ।
స్నిగ్ధేఽమిత్రిదశాపగేవ   జననీ దివ్యైః  పయోభిః స్వకై
యస్మిన్నూపురసమ్భవా కిల సతీ శ్రీమద్వనాది  భజే ॥౨౩॥

కాన్తేవాబ్ధిసుతా  వనాద్రివసతః  శ్రీసున్దరస్య   ప్రభో
భవ్యా భతేపదాశ్రయేవ  చరణౌ క్రాన్తత్రిలోకో    హరేః ।
సంవాహిస్వకరామ్బుజా మణిసరైర్ముక్తాసరైర్భూషితా 
గఙ్గా నూపురసమ్భవా వనగిరౌ సన్దృశ్యతే  యోగిభిః ॥౨౪॥
సాయుజ్యం తు మరీచిముఖ్యమునయో ధర్మోఽపి సాలోక్యతాం
సామీప్య చతురాననస్తు సుతపాః సారూప్యమాప్లుత్య  వై ।
యస్యాం నిర్మలకాయకా వనగీరౌ విష్ణోః  ప్రయన్తిక్రమాత 
గఙ్గా నూపురసమ్భవా సువిమలా సా నః పునాతు క్షణాత్ ॥౨౫॥
భారద్వాజకులోద్భవస్తు సుతపాః కశ్చిద్వృషాఖ్యే గిరౌ
సిద్ధాభీష్టకసిద్ధికారిణి    తపస్తేపే కదాచిన్మునిః ।
మోక్షార్థీ త్వఘమర్షణోత్సుకమనా  మఞ్జీరగఙ్గోదకే 
శ్రీసూక్తాని  జపన్ శుచిశ్చిరతరం గాఢం వగాహ్య స్థితః  ॥౨౬॥
దుర్వాసాప్రముఖాస్తదా  చ సమయే త్వాయాన్తియోగీశ్వరాః
దృష్టా దీర్ఘమసౌ  నిమజ్జతి  మునిస్త్వస్మాననాహత్య వై ।
మోక్షార్థీ భవతీతి తే తు మునయో మత్వాశపన్ కోపతః
మణ్డూకో  భవ దుర్మతే తటగాతాన్నావేక్ష్య మగ్నో జలే ॥౨౭॥
నావజ్ఞా న తు కృతా మయేతి సుతపాస్తీర్థావగాహాచిరం
జ్ఞాత్వా  తీర్థకరాన్  మహాత్మన ఇమాన్ పూజ్యాస్తటే తిష్ఠతః  ।
ఇత్యూచే కృపయా క్షమధ్వమితి తాన్యోగీ ప్రణమ్యాబ్రవీత్ 
సూక్తానామవసానమీక్ష్య మునయః కిఞ్చిద్విలమ్బ్య స్థితః  ॥౨౮॥
ఇత్యుక్త్వాథ స థాతనం తు మలినం తే చాబ్రువన్  భేకతాం
తత్ర త్వం తు జిహాస్యసీతి కృపయా శ్రీసున్దరస్య   ప్రభోః  ।
ఇత్యుక్త్వా మునయరతు నూపురసరిత్తీర్థే సదా నిర్యలే
స్నాత్వా ద్వాదశ వత్సరాన వనగిరౌ తత్రావసనిర్మలాః  ॥౨౧॥
భక్త్యానర్చురిమే వృషాచలపతిం శ్రీశైశవం   సున్దరం
లోకేశం విధివద్విషట్కశరదః స్థిత్వా  జగన్మోహనమ్ ।
దుర్వాసాప్రముఖాః  ప్రణమ్య  మునయస్తస్య ప్రసాదేన  తే
తస్మాత్ సత్వరమాయయుః సుమనసఃక్షేత్రం  వరాహాఖ్యకమ్ ॥ ౩౦॥

తత్కాలే సుతపాస్తతో మునివరాన్ మణ్డూకవేషోజ్జ్వలః 
సాన్త్వేనాహ పునః ప్రణమ్య  తు కదా మణ్డూకతాపాస్యతి  ।
ఏవం తం తు వదన్తమార్తమనఘాః సర్వే మునీన్ద్రాస్తతో 
హ్యస్మాభిః సహయాస్యసీతి సుతపస్తూచుః శుచం మా కృథాః ॥ ౩౧॥
తత్ర ద్వాదశవత్సరానపి నివత్స్యామో వయం తత్ర వై -

హ్యస్మాభిశ్చ భవిష్యసి ప్రవసతో  నానా తవ క్ష్మాధరః ।
తీథే చాపి భవిష్యతి స్వయమపి త్వాయాతు మఞ్జీరజా
గఙ్గా సున్దరదోః  కరోతి భగవాన్ సాన్నిధ్యమేవ స్వయమ్ ॥ ౩౨॥
తత్ర త్వం భవ సున్దరాహ్వయహరిం  త్వారాధ్య ముక్తో భవే
రిత్యేవం వదతాం మునిస్తు సుతపాః శ్రుత్వా  తు తేషాం వచః ।
సాధం తైః  సహసాగమత్ స తు మహత్తత్రైవ  చక్రే తప
సాన్నిధ్యం స చ సున్దరః  సమకరోత్తస్యైవ  యోగీశితుః ॥ ౩౩॥
తత్రైవావిరభూత్తదా  చ తటినీ మఞ్జీరజాతా  తతః
స్నాత్వా స ప్రయతస్తతస్తు  సుతపా నిర్ముక్తమణ్డకతః  ।
తత్రాసౌ  పరమాసనే తు విధివత్తస్మిన్నివిష్టో మునిః
సారూప్యం స చ సున్దరస్య  తమగాదారాధ్య సమ్యక్తతః ॥ ౩౪॥
అన్యే వాపి తు యే వృషాచలతటేష్వాకీటమాఖణ్డలం
తద్దేశేషు  వసన్తి తేఽపి సకలా ముక్తా హి నో సంశయః ।
శ్రీమత్సున్దరపాదపఙ్కజలసన్మఞ్జీరజాస్నానతః  
సర్వే సున్దరదోపదాబ్జయుగయోః   కైఙ్కర్యసామ్రాజ్యగాః   ॥ ౩౫॥
శుక్లాయామదులే  ఫలేసుఫలదే శ్రీమత్తలామాసి  వా
ద్వాదశ్యాం కనకాచలే బనగిరౌ మఞ్జీరగఙ్గోదకే   ।
యః స్నాతి ప్రయతో  నరస్తు సకలైః  పాపైస్తదా   ముచ్యతే
దీర్ధాయుశ్చ  ధనం చ తస్య భవతి క్షేమం సయాతి ధ్రువమ్  ॥ ౩౬॥
శ్రీమత్సోమకులేఽతులే  తు భవతాం రాజ్ఞాం  వరః శ్రీమతా  ।
మిన్ద్రద్యున్నసుతః  పురూరవవిభోః పౌత్రో మహావైభవః  ।
గమ్భీరో మలయాచలధ్వజవరచూడామణిజ్ఞానినాం
రాజా రాజశిరోమణిః క్షమవతామస్తి ప్రశస్తో  విభుః ॥ ౩౭॥
మేరోదక్షిణపార్శ్వగాన్ స తు పునర్జిత్వా  సమస్తాన్నృపాన
శ్రీమాన్  స్వస్థ తు నామాచిహ్నమతులం మేరో లిఖిత్వా పునః ।

అగమ్యాథ పురోధసా సహ శరత్సాహస్రక  నీతిమాన్
భూపాలో న్యవసత్త్వగస్త్యమునినా  తేనైవ  సన్మన్త్రిణా  ॥ ౩౮॥
కదాచిత్తమువాచేదమగస్త్యమునిసత్తమమ్ ।
విమాన కామగం మేఽద్య దాతవ్యం మునిపుఙ్గవ  ॥ ౩౯॥
తద్విమానం సమారుహ్య గఙ్గాసాగరసఙ్గమే   ।
స్నాత్వా గయాయామభ్యర్య మాధవం చ గదాధరమ్ ॥ ౪౦॥
దినే దినే మహాభాగైర్మునిభిర్వేదపారగైః   ।
బ్రాహ్మణైర్భగవద్భక్తైః    పూజయిత్వా తు మాధవమ్ ॥ ౪౧॥
పునః పునః సమాగమ్య మధురాయాం మహామతిః ।
న్యవసద్భూమిపాలోఽసౌ మలయాచలకేతుమాన్ ॥ ౪౨॥
భూపాలో మలయధ్వజో గుణనిధిః శ్రీమాన్  కదాచిత్ పునః ।
విష్ణోరర్చనతో  యయౌ స తు గయామాఖణ్డలఃశ్రీమతామ్   ।
దివ్యే శ్రీవృషభాచలే  సమపతచ్ఛాయా విమానస్య వై
తత్కాలే కిల తాం తదైవ  జగృహుర్విష్ణోర్మహాపార్షదాః   ॥ ౪౩॥
తత్కాలే వృషభాద్రిగః  కరుణయా తేనాతిఖిన్నం నృపం
త్వవ్యక్తోజ్జ్వలమూర్తిమాన  సమధురం వాక్యం మహానబ్రవీత్  ।
భో భో రాజశిరోమణే గుణనిధే మాభూద్భవాన్ వ్యాకులో
మేఘానాం స్తనితోజ్జ్వలత్స్వనయుతః  శ్రీమన్మహాసున్దరః   ॥ ౪౪॥
మత్పాదమణిమఝీరప్రభవా  సరితాం వరా ।
పర్వతేఽస్మిన్ ప్రవహతి  గఙ్గాతోయాధికా  శుభా ॥ ౪౫॥
మత్తలాకోటిసమ్భూతా హ్యతులా శుభవారిణీ ।
తశ్యాం స్నానం కురు ప్రిం  కోటిజన్మకృతం త్వయమ్ ॥ ౪౬॥
హరత్యశేష నృపతే మత్పాదపభవా నదీ ।
శుద్ధభక్తోపభోగ్యా  సా మమాత్యర్థ ప్రియఙ్కరీ  ॥ ౪౭॥
త్రైవికమే  మమ గదై ప్రగృహ్య  విపులం నృప ।
సంక్షాలితం పద్మభువా ధర్మేణ ద్రవరూపిణా  ॥ ౪౮॥
తదా గఙ్గాభవదుయోమ్ని  త్రిపథేతి  చ విశ్రుతా  ।
త్రయాణాం  జగతాం పాపం వినాశయతి నిత్యశః ॥ ౪౯॥

తాం గఙ్గాం  శిరసా శూలీ దధార స్వాత్మశుద్ధయే  ।
మత్పదస్థతులాకోటిప్రభవేయం   నదీ శుభా ॥ ౫౦॥
ముక్తిం దదాతి సర్వేషాం పశూనాం పక్షిణామపి ।
భవానత్రైవ  సంస్నాతో మదారాధనమాచర ॥ ౫౧॥
మత్పదద్వన్ద్వమారాధ్య  మద్భక్తైశ్చ  పురస్కృతః ।
మదారాధనకమోణి కురుష్వ ప్రయతాత్మవాన్  ॥ ౫౨॥
ధర్మేణ నిర్మితం పూర్వ విమానం సోమసన్నిభమ్ ।
తస్మిన్నిహ తు వత్స్యామి బ్రహ్మణో యావదాయుషమ్ ॥ ౫౩॥
అర్చయిష్యన్తి రాజానః కాలే కాలే మహామతే ।
భూత్వా మద్భక్తభక్తస్త్వం   విభవః స్వార్జితైరిహ   ॥ ౫౪॥
స్థిత్వైవ   సద్గతిం  భూప గమిష్యసి న సంశయః ।
ఇతి తస్య వచః శ్రుత్వా  న్యవసత్ స మహీపతిః ।
విభవైస్తం   సమారాధ్య వృషాద్రితటవాసినమ్  ॥ ౫౫॥
మాణిక్యైః  స్ఫటికైః  శుభైర్మరతకైః   ప్రత్యుప్తదివ్యోల్లస 
సోమచ్ఛన్దవిమానమధ్యవిలసదివ్యోజ్జ్వలద్వేదిగమ్   ।
సర్వాభీష్టదకల్పకం  ప్రణమతాముద్యోగచక్రోజ్జ్వల  
శ్రీమదక్షిణపాణిపఙ్కజశుభం  దోర్దణ్డషణ్డోజ్జ్వలమ్     ॥ ౫౬॥
ఈషత్ఫుల్లజపాప్రసూనవికసత్సంవిద్రుమశ్రీలస   
దిమ్బాభాధరపల్లవం  కమలయా ప్రారూఢవక్షఃస్థలమ్   ।
చన్ద్రామ్భోజసుధారసైవిలసితైః    ప్రస్పర్ధి  దివ్యాననం
శ్రీమత్కౌస్తుభరత్నభూషణమహాహారోల్లసత్కన్ధరమ్    ॥ ౫౭॥
ఆకర్ణాయతపద్మపత్రాఫరద్వన్ద్వోల్లసలోచనం    -
అధ్యే లోచనవారిధేః ప్రవిలత్సేతూజ్జ్వలన్నాసికమ్   ।
బాలాకోజ్జ్వలదిన్యరత్నమకున్దం   పద్మోపరిరఫీతక
శ్రీమద్దివ్యమధువ్రతాయితలసత్కాలస్థపుణ్డ్రోజ్జ్వలమ్       ॥ ౫౮॥
కౌశేయోజ్జ్వలవిగ్రహ   సులలితం చాపాదచూడం సదా
శ్రీమన్తం  వనశైలదివ్యతిలకం  భైలోక్యసమ్మోహనమ్  ।
ఏవం సున్దరబాహుమమ్బుజపదం  దృష్టానుభూయ  ప్రభు
సంస్తుత్య ప్రణతః  సదా పులకితః సన్తోషపూర్ణాశయః  ॥ ౫౯॥

శ్రీమత్సున్దరదో   పదామ్బుజతులాకోటిప్రభూతోదక
స్నానోద్భూతమహావబోధవిభవః కైఙ్కర్యసామ్రాజ్యగః   ।
కుర్వస్తస్య చ సున్దరస్య  వివిధాన్ బ్రహ్మోత్సవాద్యాన్  మహాన్
భూపాలో భలయధ్వజో విజయతే వైరాగ్యనిష్ఠాగ్రణీః    ॥౬౦॥
రాజా సోఽపి తతస్తదా భగవతః కర్తుం వసన్తోత్సవం
శ్రీమత్సున్దరదోష్ణి   దివ్యవిభవ విజ్ఞాపయామాస  సః ।
తస్య శ్రీభగవాన్  మహాద్భుతతమం సన్తుష్య చైత్రోత్సవః 
కర్తవ్యో  భవతేత్యసౌ నియమనం చక్రే మహాసున్దరః  ॥౬౧॥
చైత్రే  మాసి తతః పరం నరపతిః శ్రీపౌర్ణమాస్యాం   దినే
తత్కాలానుగుణైర్విలక్షణరసైః   కర్పూరగన్ధాదిభిః  ।
శ్రీవైఖానసశాస్త్రతో    ద్విజవరైర్విద్వద్వరైరర్చకైః  
శ్రీమన్తం  సమపూజయదృషగిరే థం మహాసున్దరమ్  ॥౬౨॥
తతో విహారయాత్రార్థముత్సవాన్తే   హరి నృపః ।
పీతామ్బరముదారానం సర్వభూషణభూషితమ్ ॥౬౩॥
దివ్యం విమానమారోప్య కామగం రత్నభూషితమ్ ।
నిర్జగామ  బహిర్విష్ణోః  సన్తోషార్థ స భూపతిః ॥౬౪॥
భేరీశఙ్ఖమృదఙ్గవాద్యమధురశ్రీవేణువీణాస్వనై  
ర్లోకానాం  స్వనితైః  స్తవైశ్చ   యమినాం ఘోషైర్మునీనాం  శుభైః  ।
శ్రీమాన్  సున్దరబాహురిన్దువదనః   శబ్దాయమానో  దిశా
ఛత్రాద్యైశ్చ   పరిచ్ఛదైర్గజముఖైః    సంవారితో నిర్గతః  ॥౬౫॥
తస్మిన్ శ్రీమతి  నిర్గతే  సురముఖాః శక్రాదయః  సున్దరే
సేవార్థ స్వవిమానకైశ్చ  పురతస్త్వభ్యాగతాః ప్రేమతః  ।
హర్షాదప్సరసః  స్త్రియశ్చ  ననృతుః శ్రీనారదాద్యాస్తథా
గన్ధర్వాస్తు  జగుశ్చ కర్ణమధురం  ఘుష్యన్తి వేదాన్ ద్విజాః ॥౬౬॥
ఏవం వృషాద్రేర్నైఋత్యాం   గత్వాయోజనముత్తరే ।
నాగాద్రేః  కృతమాలాయాస్తీరే మధుపురాహయే ॥౬౭॥
విరజ్య మణ్టపం  రాజా దివ్యలక్షణసంయుతమ్ ।
సర్వాలఙ్కారసంయుక్తం తత్ర సింహాసనే శుభే ॥౬౮॥
లావణ్యనామకం విష్ణు సంస్థాప్య  స మహీపతిః ।

ఆనర్చ వివిధౌం గైరర్థపాధాదిభిహరిమ్   ॥౬౯॥
దివ్యగన్ధయుతైరతీర్థ   మన్త్రపుతైర్మనోహరైః    ।
అభిషిచ్యాప్యలకృత్య మహాశ్చన్దనాదిభిః  ॥ ౭౦॥
ఉపచారైః  సమమ్యర్చ్య దర్శయిత్వా చ దీపికాః ।
అసల్యేయా ఘృతైః  సిక్తాః సన్తోషాయ హరేర్నృపః ॥ ౭౧॥
మహార్హాణి  విచిత్రాణి  హవీంషి బహులాని చ ।
అపూపాదీంశ్చ రుచిరాన్ మహార్హాణి  ఫలాని చ ॥ ౭౨॥
తామ్బూలికాః సకర్పూరా మధుపర్కాదికాస్తథా ।
నివేద్య విష్ణుభక్తేభ్యో   దదౌ తాని యథేష్టతః  ॥ ౭౩॥
ఏవం సున్దరరాజస్య  వర్తమానే మహోత్సవే ।
తత్రత్యాస్తే  నదీతీరే తపస్యన్తో మునీశ్వరాః ॥ ౭౪॥
రోమశాద్యాస్తథాన్యే చ హరిం ద్రష్టుం   సమాగతాః ।
నిషేవ్య తు మహం దివ్యం భగవద్వీక్షణాప్లుతాః  ॥ ౭౫॥
కృతార్థాః  సర్వ ఏవైతే  ప్రార్థయన్   మధుసూదనమ్ ।
అహో మహోత్సవో దేవ నేత్రానన్దః   శరీరిణామ్ ॥ ౭౬॥
అహో భాగ్యమహో భాగ్యం రాజ్ఞస్తు  మధుసూదన ।
లక్ష్మీపతే వయం ధన్యాః శ్రీమన్  పఙ్కజలోచన ॥ ౭౭॥
ఏవమేవాత్ర భవతాదుత్సవః ప్రతివత్సరమ్  ।
ఉజ్జీవనాయ  జగతాం కృపయా భవతో హరే ॥ ౭౮॥
మఞ్జీరతటినీతీర్థే  నిత్యం స్నాతుం న శక్నుమః ।
అతః సాప్యత్ర నాగాహగిరావావిర్భవత్వితి ॥ ౭౯॥
ఇత్థం  విజ్ఞాపితో  విష్ణుర్విప్రేన్ద్రైః    కరుణానిధిః ।
భక్తేష్టదో  వరం ప్రాదాత్  పరమం కమలాపతిః ॥౮॥
తదైవ  నాగాద్రితటే  మఞ్జీరతటినీ  హరేః ।
ఆజ్ఞయా  ప్రవహత్యేషా  జగతాం పావనాయ చ ॥౮౧॥
నామాద్రావుదయాత్సైవ   నాగతీర్థమితీర్యతే  ।
తస్యాం స్నాత్వా తు ఋషయః పరమాం సిద్ధిమాగతాః  ॥౮౨॥

రాజాసౌ మలయధ్వజో వృషాఙ్గరేర్నాథస్య  లక్ష్మీపతేః
శ్రీనాగాహ్వగిరీ  మహాద్భుతరసైరిత్థం   వసన్తోత్సవమ్ ।
చైత్రే  మాసి మహోత్సవం భగవతః శ్రీపౌర్ణమాస్యాం   దినే
కృత్వా తం సకుతూహలం వనగిరిం సంప్రాపయత్  సున్దరమ్  ॥౮౩॥
పద్మచన్ద్రామృతరసప్రస్పర్ధిముఖమణ్డలమ్     ।
వృషాద్రితటగం  వన్దే సదా సర్వాఙ్గనున్దరమ్   ॥౮౪॥
రాజ్ఞా శ్రీమలయధ్వజేన  మహతా దేవైరగస్త్యాదిభిః
శ్రీమచ్చైత్రమహోత్సవో    మునివరః ప్రత్యబ్దమత్యద్భుతమ్   ।
శ్రీనాగాఇగిరావకారి  తు పురా శ్రీసున్దరస్య   ప్రభోః
లావణ్యాన్బునిర్వృషాచలపతేః క్షీరాబ్ధికన్యాపతేః  ॥౮౫॥
ఇదానీన్తనతద్రీతి  కశ్చిద్రాజా  కరోత్యసౌ ।
ఇత్యేషా కింవదన్తీ తు కేనచిద్ధేతునా  కచిత్ ॥౮౬॥
ఇదానీన్తనచైత్రోత్సవవైభవం    ఫణామః
కల్యాణం దిశతాదశేషజగతాం రాజాధిరాజః శ్రియా
సార్ధం  దివ్యవృషాచలే మణిమయే సింహాసనే సుస్థితః  ।
ముక్తారత్నకిరీటకౌస్తుభముఖైః  శ్రీభూషణభూషితః
సర్వాభీష్టఫలప్రదః   ప్రణమతాం  మోహఙ్కరః సున్దరః  ॥౮౭॥
వన్దే దివ్యసువర్ణనిర్మితమహాప్రాకారరత్నోజ్జ్వల  
సోమచ్ఛన్దవిమానగోపురమణిస్తమ్భోల్లసన్మణ్టపైః     ।
అన్యైశ్చాపి  విలక్షణైర్మరతకస్థూణావృతైర్మణ్టపై   
ర్భాన్తం శ్రీవృషభాచలం  మణిమయం త్రైలోక్యసమ్భూషణమ్  ॥౮౮॥
సేనాన్యప్రముఖైర్విలక్షణగుణైర్నిత్యైః     సదా సంశ్రితం
బ్రహ్మేశానమహేన్ద్రముఖ్యవిబుధైరన్యైర్మనుష్యైర్జనైః        ।
స్వస్వాభీష్టమహాఫలాత్  పరినణతంయోగీశ్వరైః  సంస్తుతం
తియగ్జాతిభిరావృతం  వనగిరి గాఙ్గేయరూపం  భజే ॥౮౯॥
చైత్రే  పుష్పితవృక్షజాతినివహే క్షేమఙ్కరే దేహినాం
మాసే సర్వమనోజ్ఞషోడశకలాపూర్ణేన్దుసంలక్షితే    ।
దివ్యే శుక్లచతుర్దశీశుభదినే   సంప్రాప్తచోరాకృతిః 
శ్రీమాన  సున్దరబాహురిన్దువదనస్తస్మాత్   ప్రతస్థే  గిరేః ॥౯౦॥

చోరాకారధరం సువర్ణకవచం  శా దిదివ్యాయుధం
శ్రీభూషాసమలఙ్కృతం  మణిలసన్ముక్తాకిరీటోజ్జ్వలమ్  ।
నానావర్ణవిచిత్రరత్నకనకశ్రీవాహనే    సుస్థితం
చైత్రే  మాసి చతుర్దశీశుభదినే యాన్తం భజే సున్దరమ్  ॥౯౧॥
మధ్యేమార్గమహో  సమస్తజగతాం మోహఙ్కరం సున్దరం
పశ్యల్లోకరజఃకణైర్దిని    భూచి ప్రచ్ఛాదయన్తం  జనాన్ ।
భేరీముఖ్యవిశేషవాద్యనివహైః  శబ్దాయమానం  దిశో
పన్దే సున్దరబాఙమబుజముఖం  సన్తోషపూర్ణాశయమ్  ॥౯౨॥
శ్రీమద్వేగవతీమహోత్తరతటే  లక్ష్మీపురే మణ్టపే
ముక్తాదామవిరాజితే దిలసితే సౌవర్ణసింహాసనే  ।
తిష్ఠన్తం   కనకప్రభం  భువి జనానాహాదయన్తం ముదా
శ్రీభూషాసమలడ ़కృతం వృషగిరే థం భజే సున్దరమ్  ॥౯౩॥
తత్ర శ్రీమణిమణ్టపే   విలసితే విద్వజ్జనైః   సంవృతే।-
కృత్వా మజనముత్సవం పునరపి శ్రీభూషణైర్భూషితమ్   ।
వన్దే దివ్యమహోత్సవార్థమఖిలశ్రీవైష్ణవానాం     సతాం
సన్తోషం కృతవన్తమద్భుతమహాదివ్యప్రసాదైః   శుభైః  ॥౯౪॥
శ్రీమదివ్యమహాతురఙ్గకనకశ్రీవాహనే    భూషితే
తిష్ఠన్తం   సమలఙకృతం విలసితైర్దివ్యాయధైర్భషణైః     ।
గోదోచ్ఛిష్టమహాస్త్రజం   శుభఫ్టం  ధృత్వా మహాకౌతుకం
పశ్యన్మోహనవిగ్రహం  వృషగిరే థం భజే సున్దరమ్  ॥ ౧౫॥
ప్రాతర్దివ్యమహారథం   శుభదినే శ్రీపౌర్ణమాస్యాం   హరిః
సన్తోషాత్త సమారురోహ భగవాస్తస్యాకృతేః సేవయా ।
బ్రహ్మేశానమహేన్ద్రదేవవిబుధక్ష్మాపాలయోగేశ్వర 
శ్రీవైకుణ్ఠనివాసిభూసురముఖాః    సర్వే చ మోహం గతాః ॥౯౬॥
యత్రాస్మిన్  భువనే విలక్షణమహాదివ్యస్థలప్రోల్లస  
దివ్యా మయవిగ్రహాశ్చ  నిఖిలాస్తిష్ఠన్తి   చిత్రగతాః  ।
నానారత్నసువర్ణమౌక్తికమయైః   శ్రీభూషణైర్భూషితే 
శ్రీమదివ్యమహారథే  విలసితం వన్దామహే  సున్దరమ్  ॥౯౭॥
అత్యర్కానలదీప్తపుష్పకరథే మాలామహాభూషితే

తారామణ్డలసఙ్గతే   సురభితే దివ్యామరైరచితే  ।
బ్రహ్మేన్ద్రార్చితపారిజాతకుసుమైః    సమ్పూర్ణదివ్యస్థలే 
భక్తాభీష్టఫలప్రదే   విలసితం వన్దామహే  సున్దరమ్  ॥౯౮॥
దివ్యైః  శ్రీసనకాదిభిర్మునివరైర్బ్రహ్మాదిభిర్దైవతై  
భూపాలైశ్చ  మహాసురైశ్చ  విబుధైః  స్త్రీబాలవృద్ధైర్గణైః     ।
పుష్పైశ్చాపి  సమర్చితే సురభితైర్దివ్యైః    సమస్తైజేనై  -

శ్రీమదివ్యమహారథే  దిలసితం వన్దామహే  సున్దరమ్  ॥౯౯॥
ప్రాతః  సూర్యమహోదయే శుభదినే శ్రీపౌర్ణమాస్యాం   తతః ।
శ్రీమద్వేగవతీవిలక్షణమహానద్యాం  గతః మున్దరః  ।
గన్ధర్వామరకిన్నరాదిగరుడశ్రీనారదాద్యైర్బుధ  
గో తైశ్చాపి  కృతైర్దిశో   ముఖరయన్న ఘోషైర్జనానాం   శుభైః  ॥ ౧౦౦॥
శ్రీమాన్  వేగవతీగతస్తత ఇమం త్యక్త్వా రథం సున్దరో
నానాలఙ్కృతమణ్టపేషు  తురగశ్రీవాహనస్థః   ప్రభుః  ।
స్థిత్వా  వీక్ష్య కుతూహలాద్బుధజనాన్మధ్యేమహామణ్టపం
విశ్రన్యాథ  పునః ప్రయాతి  తమిమం వన్దామహే  సున్దరమ్  ॥ ౧౦౧॥
గత్వా షట్పదపట్టణం  సహ జలక్రీడావిశేషోత్సవం
సాయాహ్నే మహితం విలక్షణగణైః  కృత్వా మహాకౌతుకాత్ ।
సాధం చోరకులప్రసూతవిమలైర్భక్తైః    సమస్తైస్తత 
స్తస్యాన్తః  ప్రవిశన్తమమ్బుజముఖం   వన్దామహే  సున్దరమ్  ॥ ౧౦౨॥
తత్ర శ్రీమణిమణ్టపే   విలసితే సౌవర్ణసింహాసనే
స్థిత్వా  శ్రీతురగం  పరిష్కృతతనుం త్యక్త్వా మహామజనమ్ ।
కృత్వా దివ్యమహానులేపనమహామాలాదిభిర్భూషణైః
శ్రీమద్భిః  పరిమణ్డితం  వనగిరే థం భజే సున్దరమ్  ॥ ౧౦౩॥
గాఙ్గేయామలశేషవాహనమహో  సౌవర్ణమలాదిమి
ముక్తాదామమణీన్ద్రహారవివిధశ్రీభూషణైర్భూషితమ్    ।
ఆరోహన్తమనన్తసూరివిమల శ్రీవైష్ణవైః     సంవృతం
తత్ర శ్రీయతిసార్వభౌమసహితం  వన్దే మహాసున్దరమ్  ॥ ౧౦౪॥
మధ్యేరాత్రమహో  తతస్తు భగవాన్ శ్రీపౌర్ణమాస్యాం   యదా
మధ్యేవేగవతీం ధృతోజ్జ్వలమహాదీపైః   సహస్రజ్వలన్  ।

నృత్యన్తః ప్రణమన్తి  కేచన తదా గాయన్తి సమ్మోహితాః
ధుష్యన్తః స్తుతిమఙ్గలం  పులకితాః కేచిత్తు మోహం గతాః ॥ ౧౦౫॥
మధ్యేమార్గమహో  విచిత్రవివిధశ్రీమణ్టపేషు    ప్రభు
శ్చిత్రాలకృతిచిత్రమాల్యసఫలశ్రీమత్సు    కౌతూహలాత్ ।
స్థిత్వా  తేషు విహృత్య సజ్జనజనాన్  సంవీక్ష్య గచ్ఛన్ స మేం
భూయాత్ సున్దరబాహురమ్బుజముఖః  కల్యాణసౌఖ్యప్రదః  ॥ ౧౦౬॥
లబ్ధ్వా  తం మకరన్దమణ్టపమహో   సస్థాసమ్భూషితం
తత్సౌన్దర్యసువీక్షణాత్  త్రిజగతాం  రాజాధిరాట్ సున్దరః  ।
శేషారూఢమహాప్రభుః  పరిణతః సర్వైర్మహాపణ్డితై 
రత్యాశ్చర్యాభూన్మహాగుణగణః సన్తోషపూర్ణాశయః  ॥ ౧౦౭॥
ఆరుహాథ మహాసువర్ణగడం  సన్తోషకోలాహలై
లోకానాం ప్రతిపహినే  ప్రణమతాం  శబ్దాయమానం  దిశః ।
మధ్యేమార్గమలఙ్కృతే  సకదలైరిక్వాదిభిర్మణ్టపే 
త్యక్త్వా తం కనకాసనే విలసితం వన్దామహే  సున్దరమ్  ॥ ౧౦౮॥
తత్రాసౌ  దశరూపధృక్ ప్రణమతాం  హషార్థముత్సాహతః -
పశ్యన్ మోహనమోహినీవిలసితం ధృత్వా జగన్మోహకః ।
వీణాగానరతం విశేషరసికర్మక్తైరనన్తైః   కృతం
శ్రుత్వా  హృష్టమనాః  సమస్తజగతాం దద్యాత్ సుఖం సున్దరః  ॥ ౧౦౯॥
ఆరుహ్యామలలక్షణైః  శుభకరం శ్రీవాహనం  సున్దర
స్తస్మాద్వేగవతీమహోత్తరతటే  సంప్రాప్య  లక్ష్మీపురమ్ ।
చోరాకారధరః సువర్ణమకుటః  పూర్వాగతం వాహనం
చారుహ్యామలలోచనః స భవతు క్షేమఙ్కరో మే సదా ॥ ౧౧౦॥
తస్మాత్ పూర్వమహాపథేన సహసా గచ్ఛన్ మహాసున్దర
శ్చోరాఖ్యామలసర్వలక్షణమహాసమ్పన్నభక్తైర్వృతః  ।
పాపిష్ఠానసురానిహత్య  విబుధాన్ సన్తోష్య కోలాహలై
రస్మాకం భగవాన్ సమస్తజగతాం భూయాత్ ప్రభుః  క్షేమదః ॥ ౧౧౧॥
లబ్ధ్వా  శ్రీవనశైలమమ్బుజముఖః   శ్రీమన్మహాసున్దర 
స్తత్ర  శ్రీకమలాలయాకరధృతశ్రీహస్తపద్మరతయా   ।
సాధం దివ్యసువర్ణనిర్మితమహాసింహాసనే  సుస్థితః

సన్తుష్టః  శుభమఙ్గలం  వితరతాదస్మాకమాద్యః ప్రభుః  ॥ ౧౧౨॥
దివ్యశ్రీవృషభాచలే  మణిమయే శ్రీమన్మహామణ్టపే 
నానారత్నవిచిత్రవర్ణకనకశ్రీదివ్యసింహాసనే    ।
భూమాభ్యాం కరపఙ్కజైర్మృదుతరైః   సంవాహితాధిద్వయః
సన్తుష్టః  శుభమఙ్గలం  వితరతాదస్మాకమాద్యః ప్రభుః  ॥ ౧౧౩॥
జపాకుసుమబిమ్బాభవిమాధరభాసతే ।
వనశైలనివాసాయ  సున్దరేశాయ  మఙ్గలమ్  ॥ ౧౧౪॥
బాలార్కశతసాహస్రమకుటేన  విరాజతే ।
నితాన్తదీర్ఘలలితనాయనాయ  చ మఙ్గలమ్  ॥ ౧౧౫॥
ఆపాదమౌలిపర్యన్తమభిజాతాఙ్గసమ్పదే  ।
మణిమఞ్జులమఞ్జూషాభూషణాయ   చ మఙ్గలమ్  ॥ ౧౧౬॥
ఉద్యోగచక్రవిలసద్వామేతరకరాయ  చ ।
అర్ధేన్దులలితోదారలలాటాయ   చ మఙ్గలమ్  ॥ ౧౧౭॥
భూషితే రత్నసఙ్ఘాతైవేషభాఖ్యమహాగిరౌ   ।
సోమచ్ఛన్దవిమానస్థసున్దరేశాయ    మఙ్గలమ్  ॥ ౧౧౮॥
॥ ఇతి శ్రీవానాద్రినాథస్తోత్రం    సమ్పూర్ణమ్  ॥

